
RIALACHÁN CUR CHUN FEIDHME (AE) 2025/2230 ÓN gCOIMISIÚN

an 29 Deireadh Fómhair 2025 

lena leasaítear Rialachán Cur Chun Feidhme (AE) Uimh. 1352/2013 a mhéid a bhaineann leis na 
cineálacha ceart maoine intleachtúla a áirítear san fhoirm iarratais ar ghníomhaíocht chustaim 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (AE) 608/2013 ó Pharlaimint na hEorpa agus ón gComhairle an 12 Meitheamh 2013 maidir leis 
an bhforfheidhmiú a dhéanann údaráis chustaim ar cheart maoine intleachtúla agus lena n-aisghairtear Rialachán (CE) 
Uimh. 1383/2003 ón gComhairle (1), agus go háirithe Airteagal 6(1) de,

Tar éis dul i gcomhairle leis an gCoiste um an gCód Custaim,

De bharr an mhéid seo a leanas:

(1) Le Rialachán Cur Chun Feidhme (AE) 1352/2013 ón gCoimisiún (2), bunaítear in Iarscríbhinn I a ghabhann leis an 
fhoirm chaighdeánach atá le húsáid chun iarraidh ar na húdaráis chustaim gníomhaíocht a dhéanamh i ndáil le 
hearraí a bhfuil amhras fúthu go sáraíonn siad ceart maoine intleachtúla (‘an fhoirm iarratais’), dá dtagraítear 
in Airteagal 6 de Rialachán (AE) Uimh. 608/2013.

(2) I mbosca 5 den fhoirm iarratais, sonróidh an t-iarratasóir an cineál cirt/ceart maoine intleachtúla dá dtagraítear san 
iarratas. Ós rud é gur tugadh roinnt cineálacha ceart maoine intleachtúla cothrom le dáta trí bhíthin gníomhartha dlí 
a liostaítear thíos, is gá na cineálacha sin ceart maoine intleachtúla a thabhairt cothrom le dáta san fhoirm iarratais.

(3) Le Rialachán (AE) 2024/2822 ó Pharlaimint na hEorpa agus ón gComhairle (3), tugadh na téarmaí ‘dearadh 
Comhphobail cláraithe’ agus ‘dearadh Comhphobail neamhchláraithe’ cothrom le dáta leis na téarmaí ‘dearadh AE 
cláraithe’ agus ‘dearadh AE neamhchláraithe’ faoi seach. Dá bhrí sin, ba cheart bosca 5 den fhoirm iarratais 
a thabhairt cothrom le dáta dá réir sin.

(4) De bhun Rialachán (AE) 2024/1143 ó Pharlaimint na hEorpa agus ón gComhairle (4), tugadh an téarma ‘le haghaidh 
táirgí talmhaíochta agus earraí bia’ cothrom le dáta go ‘le haghaidh táirgí talmhaíochta’. Dá bhrí sin, ba cheart an 
téarma sin a thabhairt cothrom le dáta faoin gceannteideal ‘tásc geografach/ainmniúchán tionscnaimh’ i mbosca 5 
den fhoirm iarratais.

(5) Tar éis theacht i bhfeidhm Rialachán (AE) 2021/2117 ó Pharlaimint na hEorpa agus ón gComhairle (5), is gá an 
t-ainmniúchán ‘le haghaidh deochanna cumhraithe atá bunaithe ar tháirgí fíona’ a scriosadh ón bhfoirm iarratais 
toisc go dtagann na táirgí sin faoin gcatagóir ‘le haghaidh táirgí talmhaíochta’.

Iris Oifigiúil 
an Aontais Eorpaigh 

GA 
Sraith L 

(1) IO L 181, 29.6.2013, lch. 15, ELI: http://data.europa.eu/eli/reg/2013/608/oj.
(2) Rialachán Cur Chun Feidhme (AE) Uimh. 1352/2013 ón gCoimisiún an 4 Nollaig 2013 lena mbunaítear na foirmeacha dá bhforáiltear 

i Rialachán (AE) Uimh. 608/2013 ó Pharlaimint na hEorpa agus ón gComhairle maidir le forfheidhmiú custaim ceart maoine 
intleachtúla (IO L 341, 18.12.2013, lch. 10, ELI: http://data.europa.eu/eli/reg_impl/2013/1352/oj).

(3) Rialachán (AE) 2024/2822 ó Pharlaimint na hEorpa agus ón gComhairle an 23 Deireadh Fómhair 2024 lena leasaítear Rialachán (CE) 
Uimh. 6/2002 ón gComhairle maidir le dearaí Comhphobail agus lena n-aisghairtear Rialachán (CE) Uimh. 2246/2002 ón gCoimisiún 
(IO L 2024/2822, 18.11.2024, ELI: http://data.europa.eu/eli/reg/2024/2822/oj).

(4) Rialachán (AE) 2024/1143 ó Pharlaimint na hEorpa agus ón gComhairle an 11 Aibreán 2024 maidir le tásca geografacha le haghaidh 
fíona, deochanna biotáilleacha agus táirgí talmhaíochta, chomh maith le sainearraí traidisiúnta faoi ráthaíocht agus téarmaí roghnacha 
cáilíochta le haghaidh táirgí talmhaíochta, lena leasaítear Rialacháin (AE) Uimh. 1308/2013, (AE) 2019/787 agus (AE) 2019/1753 
agus lena n-aisghairtear Rialachán (AE) Uimh. 1151/2012 (IO L, 2024/1143, 23.4.2024, ELI: http://data.europa.eu/eli/reg/2024/ 
1143/oj).

(5) Rialachán (AE) 2021/2117 ó Pharlaimint na hEorpa agus ón gComhairle an 2 Nollaig 2021 lena leasaítear Rialacháin 
(AE) Uimh. 1308/2013 lena mbunaítear comheagrú na margaí i dtáirgí talmhaíochta, (AE) Uimh. 1151/2012 maidir le scéimeanna 
cáilíochta do tháirgí talmhaíochta agus do bhia-earraí, (AE) Uimh. 251/2014 maidir le sainmhíniú, tuairisc, cur i láthair, lipéadú agus 
cosaint sonraí geografach i ndáil le táirgí fíona cumhraithe, agus (AE) Uimh. 228/2013 lena leagtar síos bearta sonracha don 
talmhaíocht sna réigiúin is forimeallaí den Aontas (IO L 435, 6.12.2021, lch. 262, ELI: http://data.europa.eu/eli/reg/2021/2117/oj).

(6) Le Rialachán (AE) 2023/2411 ó Pharlaimint na hEorpa agus ón gComhairle (6), tugadh isteach córas nua chun tásca 
geografacha le haghaidh táirgí ceardaíochta agus tionsclaíocha a chosaint san Aontas. Ós rud é go dtagann na cearta 
maoine intleachtúla sin faoi raon feidhme Rialachán (AE) Uimh. 608/2013, ba cheart d’iarratasóirí a bheith in ann 
iarraidh ar údaráis chustaim gníomhaíocht a dhéanamh i ndáil le hearraí a bhfuil amhras fúthu go sáraíonn siad na 
cearta sin. Dá réir sin, ba cheart tásca geografacha le haghaidh táirgí ceardaíochta agus tionsclaíocha a áireamh sna 
cineálacha ceart dá dtagraítear san iarratas i mbosca 5 den fhoirm iarratais.

(7) Ba cheart Rialachán Cur Chun Feidhme (AE) Uimh. 1352/2013 a leasú dá réir sin,

TAR ÉIS AN RIALACHÁN SEO A GHLACADH:

Airteagal 1

Leasaítear Rialachán Cur Chun Feidhme (AE) Uimh. 1352/2013 mar a leanas:

(1) Cuirtear an téacs atá in Iarscríbhinn I a ghabhann leis an Rialachán seo in ionad Iarscríbhinn I;

(2) In Iarscríbhinn III, Cuid I, bosca 6, cuirtear an méid seo a leanas in ionad abairt 3:

‘I gcás ina luaitear Tuaisceart Éireann (XI), is iarratas de chuid an Aontais a bheidh san iarratas agus ní féidir é a 
dheonú ach amháin le haghaidh cosanta i ndáil le haon cheann de na cearta maoine intleachtúla seo a leanas atá faoi 
chosaint i dTuaisceart Éireann de bhua Chreat Windsor (*):

(a) tásca geografacha nó ainmniúcháin tionscnaimh atá faoi chosaint le haghaidh táirgí talmhaíochta agus fíonta, 
chomh maith le tásca geografacha atá faoi chosaint le haghaidh deochanna biotáilleacha, dá bhforáiltear i 
Rialachán (AE) 2024/1143 ó Pharlaimint na hEorpa agus ón gComhairle (**);

(b) tásca geografacha le haghaidh táirgí ceardaíochta agus tionsclaíocha dá bhforáiltear i Rialachán 
(AE) 2023/2411 ó Pharlaimint na hEorpa agus ón gComhairle (***).

_____________
(*) Is é Creat Windsor an bealach nua ina dtagraítear don Phrótacal maidir le .hÉirinn/Tuaisceart Éireann i 

gcomhréir le Dearbhú Comhpháirteach Uimh. 1/2023 ón Aontas agus ón Ríocht Aontaithe sa 
Chomhchoiste a bunaíodh leis an gComhaontú maidir le Ríocht Aontaithe na Breataine Móire agus 
Thuaisceart Éireann a bheith ag tarraingt siar as an Aontas Eorpach agus as an gComhphobal Eorpach do 
Fhuinneamh Adamhach an 24 Márta 2023, IO L 102, 17.4.2023, lch. 87.

(**) Rialachán (AE) 2024/1143 ó Pharlaimint na hEorpa agus ón gComhairle an 11 Aibreán 2024 maidir le tásca 
geografacha le haghaidh fíona, deochanna biotáilleacha agus táirgí talmhaíochta, chomh maith le sainearraí 
traidisiúnta faoi ráthaíocht agus téarmaí roghnacha cáilíochta le haghaidh táirgí talmhaíochta, lena leasaítear 
Rialacháin (AE) Uimh. 1308/2013, (AE) 2019/787 agus (AE) 2019/1753 agus lena n-aisghairtear Rialachán 
(AE) Uimh. 1151/2012 (IO L, 2024/1143, 23.4.2024, ELI: http://data.europa.eu/eli/reg/2024/1143/oj.

(***) Rialachán (AE) 2023/2411 ó Pharlaimint na hEorpa agus ón gComhairle an 18 Deireadh Fómhair 2023 
maidir le tásca geografacha a chosaint le haghaidh táirgí ceardaíochta agus tionsclaíocha agus lena leasaítear 
Rialacháin (AE) 2017/1001 agus (AE) 2019/1753, IO AE L, 2023/2411, 27.10.2023, ELI: http://data. 
europa.eu/eli/reg/2023/2411/oj.’.

GA IO L, 4.11.2025 

2/13 ELI: http://data.europa.eu/eli/reg_impl/2025/2230/oj

(6) Rialachán (AE) 2023/2411 ó Pharlaimint na hEorpa agus ón gComhairle na 18 Deireadh Fómhair 2023 maidir le tásca geografacha a 
chosaint le haghaidh táirgí ceardaíochta agus tionsclaíocha agus lena leasaítear Rialacháin (AE) 2017/1001 agus (AE) 2019/1753 (IO 
L, 2023/2411, 27.10.2023, ELI: http://data.europa.eu/eli/reg/2023/2411/oj).

Airteagal 2

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme 
go díreach i ngach Ballstát.

Arna dhéanamh sa Bhruiséil, an 29 Deireadh Fómhair 2025.

Thar ceann an Choimisiúin
An tUachtarán

Ursula VON DER LEYEN

